
Pa fath o esgidiau yw’r rhai gorau i’w defnyddio mewn ras? 

 
 
 
 
 
 
 

Cofnodon nhw eu canlyniadau mewn tabl. 
 

 

 

 

 

 

 

 

Math o esgid 

 
Grym i symud yr esgid (N) 

 

 
Cynnig 1af 

 
2il gynnig 3ydd cynnig 4ydd cynnig 5ed cynnig 

Gwerth mwyaf 
tebygol  

 
Gwerth cymedrig 

 
Math o esgid A 
 

11 12 13 11 11 11 
 
 

 
Math o esgid B 
 

12 10 10 12 10 11 
 
 

 
Math o esgid C 
 

8 7 9 7 6 7 
 
 

 
Math o esgid Ch 
 

10 14 17 13 12 13 
 
 

 
Math o esgid D 
 

7 6 4 6 5 6 
 
 

Yr ymchwiliad 

Ymchwiliodd grŵp o ddysgwyr ym Mlwyddyn 
10 i’r grym sy’n datblygu rhwng gwahanol 
esgidiau sy’n cael eu gwisgo gan athletwyr a’r 

ddaear. 

Beth wnaethon nhw 

Penderfynon nhw lusgo gwahanol fathau o 
esgidiau, e.e. trênyrs, styds, llafnau, esgidiau 
cynfas (plimsolls) a bwts cerdded, ar draws 
arwyneb pren a chofnodi’r grym sydd ei 
angen i gael yr esgid i symud. 

Beth mae’r data yn ei ddweud wrthym a sut gallwn ni ddod i rai casgliadau? 
 

Archwiliwch a gwerthuswch y data sydd wedi cael ei gasglu 

 Trafodwch yn eich grwpiau y rhesymau pam rydych chi’n meddwl bod gwahaniaethau rhwng pob un o’r darlleniadau sy’n cael eu cymryd 
ar gyfer pob esgid. 

 Pe byddech chi dim ond wedi cymryd un darlleniad ar gyfer pob esgid, pa esgid fyddech chi’n dweud sydd â’r gafael gorau? Esboniwch 
eich ateb. 

 Pe byddech chi wedi cymryd dau ddarlleniad ar gyfer pob esgid, fyddai’ch ateb wedi bod yn wahanol? Esboniwch eich ateb. 

 Yn seiliedig ar y data hwn, fyddai’ch barn chi am yr esgid sydd â’r gafael gorau wedi newid ar ôl y trydydd, y pedwerydd a’r pumed 
darlleniad? 

 

Proseswch y data 

 Cyfrifwch y gwerthoedd cymedrig. 
 
Gofyn cwestiynau am y data a fydd yn eich helpu i ddod i gasgliad 

 Sut ydych chi’n meddwl bod y grŵp wedi penderfynu ar y ‘gwerth mwyaf tebygol’? 

 Pam a sut byddech chi’n defnyddio’r ‘gwerth mwyaf tebygol’ a’r ‘gwerth cymedrig’ wrth brosesu eich canlyniadau? 

 Rhestrwch yr esgidiau yn nhrefn gafael o’r mwyaf i’r lleiaf. 

 Oes unrhyw ganlyniadau ar gyfer unrhyw esgid sydd ddim yn cyd-fynd â’r patrwm cyffredinol? Os oes, pa rai a pham? 

 Ddylech chi gynnwys y canlyniad hwn yn eich gwerth cymedrig ac yn eich casgliad terfynol? Beth ydyn ni’n galw canlyniadau sydd ddim 
yn cyd-fynd â’r patrwm? 

 Ydych chi’n fwy hyderus bod eich canlyniad terfynol yn gywir ar ôl cymryd pum darlleniad yn lle dim ond un? Esboniwch eich ateb. 
 
Pethau i feddwl amdanynt 

 Pam mae tabl yn ddefnyddiol i nodi’r data a gasglwyd? 

 Pam ydy gwyddonwyr bob amser yn ailadrodd eu darlleniadau pan fyddant yn cynnal arbrofion? 

 Oes ots sawl gwaith rydych chi’n ailadrodd eich canlyniadau (e.e. 3, 4, 5 neu ragor)? 

 Ystyriwch a fyddai arddangos y canlyniadau ar ffurf graff yn eich helpu i gael rhagor o wybodaeth o ’r data na phe byddai’r wybodaeth 
mewn tabl. Os felly, sut a pham? 
 

Dod i gasgliad i’r ymchwiliad 

 Ar ôl ystyried yr holl dystiolaeth rydych chi wedi’i chasglu, ceisiwch ddod i rai casgliadau terfynol ar gyfer yr ymchwiliad hwn. Cofiwch 

ddweud sut a pham y daethoch chi i’r casgliadau hyn. Hefyd nodwch y dystiolaeth a ddefnyddioch chi i ddod i’ch casgliadau. Gallai’r 
rhain ddod o’ch gwybodaeth gyffredinol o wyddoniaeth. 


